
Jafnframt er úr gildi numin gjaldskrá fyrir Rafveitu Siglufjarðar, nr. 75 29. 
apríl 1953. 

Atvinnumálaráðuneytið, 20. janúar 1962. 

Gunnar Thoroddsen. 

Þorv. K. Þorsteinsson. 

26. janúar. Nr. 5. 

REGLUGERÐ 

um heimilishjálp í Höfðahreppi. 

1. gr. 
Kvenfélag Höfðahrepps eða sérstök nefnd fer með stjórn heimilishjálpar í 

Höfðahreppi undir yfirstjórn hreppsnefndar Höfðahrepps. 
Dagleg umsjón með framkvæmdum heimilishjálparinnar í Höfðahreppi er í 

höndum formanns kvenfélags hreppsins, eða formanns sérstakrar nefndar og á hann 
rétt á að sitja fundi hreppsnefndar, þegar rædd eru mál, sem varða heimilishjálpina 
og hafa þar málfrelsi og tillögurétt. 

2. gr. 
Hlutverk heimilishjálparinnar er að veita hjálp á heimilum, þegar sannað er 

með vottorði læknis, ljósmóður eða á annan hátt, sem forstöðukona heimilishjálp- 

arinnar tekur gildan, að hjálpar sé þörf um stundar sakir vegna sjúkdóma, barns- 
burðar, slysa, dauðfalls eða af öðrum ástæðum. Hjálp skal að jafnaði ekki veitt til 
lengri tíma í senn en 14 daga. 

3. gr. 
Heimilishjálpin skal jafnan leitast við að hafa til taks eina konu til heimilis- 

hjálpar. Forstöðukonunni ber að ganga örugglega úr skugga um, að konur þær, 
sem heimilishjálp stunda á vegum hreppsins, séu hæfar til starfsins og hafi heil- 
brigðisvottorð héraðslæknis. 

Um launakjör og hlunnindi starfsfólks heimilishjálparinnar fer eftir ákvörðun 
hreppsnefndarinnar. 

4. gr. 
Hreppsnefnd Höfðahrepps ber ekki fjárhagslega ábyrgð á tjóni, sem konur þær, 

er vinna á vegum heimilishjálparinnar, kunna að valda við störf sín. 

5. gr. 
Stjórn heimilishjálparinnar ákveður hvert form skuli vera á umsóknum um 

heimilishjálp. Hreppsnefnd Höfðahrepps getur veitt undanþágur eða eftirgjöf á 
greiðslu fyrir heimilishjálp að nokkru eða öllu leyti, að fengnum tillögum forstöðu- 
konu heimilishjálparinnar. 

6. gr. 
Fyrir heimilishjálp skal greitt eftir gjaldskrá, er hreppsnefnd Höfðahrepps setur 

og ráðherra staðfestir. Hreppsnefndin setur nánari reglur um greiðslur, innheimtu 
og annað, er hún telur máli skipta í þessu efni. 

7. gr. 
Reikningar heimilishjálparinnar skulu endurskoðaðir árlega mrð sama hætti og 

reikningar sveitarsjóðs. 

Nr. 5. 10 26. janúar. 

8. gr. 
Sá halli, sem verða kann af heimilishjálp, sem veitt er samkvæmt lögum um 

heimilishjálp í viðlögum og samþykkt þessari, greiðist að % úr ríkissjóði en % úr 
sveitarsjóði hreppsins. 

Reglugerð þessi, sem samþykkt er af hreppsnefnd Höfðahrepps, staðfestist hér 
með samkvæmt lögum nr. 10 25. janúar 1952, um heimilishjálp og birtist til eftir- 
breytni þeim, sem hlut eiga að máli. 

Félagsmálaráðuneytið, 26. janúar 1962. 

F. h.r. 

Hjálmar Vilhjálmsson. 

Jón S. Ólafsson. 

Nr. 6. 31. janúar. 

REGLUGERÐ 

um heimilishjálp í Presthólahreppi, Norður-Þingeyjarsýslu. 

1. gr. 
Hreppsnefnd Presthólahrepps fer með stjórn heimilishjálpar í Presthólahreppi. 

Dagleg umsjón, með framkvæmdum heimilishjálparinnar, er í höndum þar til kjör- 
innar framkvæmdanefndar, innan kvenfélagsins Stjarnan, Presthólahreppi. 

Framkvæmdanefndin eða einstakir meðlimir hennar, eiga rétt á að sitja fundi 
hreppsnefndarinnar, þegar rædd eru mál, sem varða heimilishjálpina og hafa þar 
málfrelsi og tillögurétt. 

2. gr. 
Hlutverk heimilishjálparinnar er að veita hjálp á heimilum um stundarsakir, 

þegar veikindi, slys, barnsfæðingar eða eitthvað óvænt ber að höndum. Hjálpin skal 
veitt svo lengi sem framkvæmdanefndin telur nauðsynlegt, sé þess kostur. 

3. gr. 
Framkvædanefndin skal ætíð leitast við að hafa eina konu til taks, til heimilis- 

hjálpar. Ber nefndinni að ganga úr skugga um, að konur þær, sem ráðnar eru, séu 
hæfar til starfsins, og ekki haldnar smitandi sjúkdómum. 

4. gr. 
Framkvæmdanefnd getur leitað samninga um launakjör og hlunnindi hjálpar- 

stúlku, er að heimilishjálp vinnur, en fullt gildi hafa þeir samningar þá fyrst, er 
hreppsnefndin hefur samþykkt þá. 

Reikningar skulu endurskoðaðir árlega, með sama hætti og reikningar sveitar- 
sjóðsins. 

5. gr. 
Hreppsnefnd getur veitt eftirgjöf á greiðslu fyrir veitta aðstoð á heimilum að 

nokkru eða öllu leyti, að fengnum tillögum framkvæmdanefndar. Hreppsnefndin set- 
ur og nánari reglur um greiðslur, innheimtu og annað, er hún telur máli skipta. 

6. gr. 
Sá halli, sem verða kann af heimilishjálp, greiðist að % úr ríkissjóði, en % 

úr sveitarsjóði Presthólahrepps.


